VENDIM
Nr. 57, daté 6.2.2019

PER KRITERET DHE MENYREN E ZONIMIT TE TERRITORIT TE NJE ZONE TE
MBROJTUR MJEDISORE

Né mbéshtetje t€ nenit 100 té¢ Kushtetutés dhe té pikés 3, té nenit 47, té ligjit nr. 81/2017, “Pér
zonat e mbrojtura”, me propozimin e ministrit t€ Turizmit dhe Mjedisit, Késhilli 1 Ministrave

VENDOSI:

I. TE PERGJITHSHME PER ZONIMIN E TERRITORIT TE ZONES SE MBROJTUR
MJEDISORE (ZMM)

1. Qéllimi i pérgjithshém i sistemit té zonave té mbrojtura mjedisore éshté rritja e efektivitetit té
ruajtjes in-sitn t€ biodiversitetit, népérmjet qasjes dhe té kuptuarit té€ rolit t€ Zonés sé¢ Mbrojtur
Mjedisore (ZMM) né pérmbushjen e angazhimeve kombétare té konservimit té biodiversitetit, né
pérputhje me objektivat ¢ menaxhimit, té caktuar né dokumentet strategjike t€ mijedisit dhe
biodiversitetit.

2. Sistemi 1 nénzonimit té territorit t€ zonés sé mbrojtur mjedisore krijohet pér t€ béré sa mé té qgarta
e t€ sakta rregullat dhe kufizimet pér kété zoné té mbrojtur mjedisore, pér té rregulluar/harmonizuar
menaxhimin e vlerave té zonés me intensitetin e ndryshém té aktiviteteve njerézore, né kuadrin e njé
standardi t€ pranuar pér nénzonimin e territorit, duke marré né konsideraté vendndodhjen,
karakteristikat tipike té rajoneve biogjeografike, si dhe statusin e mbrojtjes sé€ territorit.

3. Sipérfagja e zonés sé mbrojtur mjedisore pér kategorité: “Park Kombétar”, “Rezervat natyror i
menaxhuar/Park natyror” dhe “Peizazh i mbrojtur” ndahet né nénzona, administrimi i t€ cilave
mbéshtetet né gjendjen, réndésiné e biodiversitetit, té ekosistemeve, habitateve, llojeve floristike e
faunistike, té peizazhit, veprimtarive ekonomike, sociale, argétuese, sportive, historiko-kulturore dhe
ekoturistike.

4. Pér zonat e mbrojtura t€ kategotive “Rezervé strikte natyrore/rezervat shkencor” dhe “Monument
natyror” nuk do té keté zonim té brendshém, por vetém lejim té aktiviteteve té pérkohshme turistike, me
miratimin e ministrit, népérmjet planit t¢ menaxhimit. Me qgéllim parandalimin ose zbutjen e ndikimeve
ekologjikisht t¢ démshme né mjediset dhe elementet e réndésishme té tyre, krijohet njé zoné buferike, me
gjerési deri né 200 metra, nga perimetri i jashtém 1 zonés sé mbrojtur, ku lejohen vetém aktivitetet
konservuese té pérshtatshme.

5. Procesi i zonimit éshté njé formé e rregullimit t€ pérdorimit té territorit t€ zonés sé¢ mbrojtur mjedisore
(bujgésore, pyjore, kullosore, ujore, lagunore, ligenore, bregdetare, detare, malore, joprodhuese, urbane/troje
et).), g€ pérfshin ndarjen né nénzona me status mbrojtjeje t€ ndryshém, duke marré parasysh kriteret e
Unionit Botéror pér Ruajtjen e Natyrés (IUCN), pércaktimin e objektivave té menaxhimit t¢ ZMM-sé,
rregullimin publik e privat té€ karakterit dhe intensitetit t€ pérdorimit té tyre, né pérputhje me ruajtjen e
vlerave ekologjike, té biodiversitetit, peizazhit dhe zhvillimin e géndrueshém e té balancuar té territorit e té
burimeve natyrore.

0. Ndarja né nénzona e territorit t€ ZMM-sé duhet té konsiderohet si zgjidhje e pranueshme nga
komuniteti, privatét, OJF-t€ mjedisore dhe institucionet shtetérore e kérkimore-shkencore, subjektet
ckonomike pér ruajtjen e natyrés, té biodiversitetit dhe zhvillimit t€ qéndrueshém té burimeve natyrore, té
prodhimeve e veprimtarive tradicionale e té turizmit.

I1. OBJEKTIVAT KRYESORE TE ZONI-MIT

1. Procesi i zonimit té njé sipérfaqeje t€ ZMM-sé éshté kompleks, delikat dhe kérkon mirécaktimin e
veprimeve, mbéshtetje shkencore, teknike, materiale dhe integrimin e pérvojave mé t€ mira né kushte
konkrete té zhvillimeve social-ekonomike, planit t€ pérgjithshém té planifikimit té territorit, politikave,
programeve pér ruajtjen e natyrés e té pérparésive pérkatése rajonale.

2. Né zhvillimin e kétij procesi merren né konsideraté kéta objektiva kryesoré:

a) Sigurimi i mbrojtjes pér habitatet dhe llojet kritike apo tipike e simbolike té ekosistemeve, proceset
ckologjike, si dhe pér rastet unike gjeomorfologjike nga shqetésimi e kegpérdorimi pér interesa publike
e private;

b) Realizimi 1 ndarjes sé pérdorimeve té€ papajtueshme me njéri-tjetrin dhe té aktiviteteve konfliktuale
té njerézve;

¢) Dhénia prioritet pérdorimeve apo qéllimeve specifike né nénzona té ndryshme dhe ruajtja e
zonave t€ pérshtatshme pér pérdorime té vecanta nga njeriu, duke minimizuar dukurité e kétyre



pérdorimeve né zonén e mbrojtur;

¢) Ruajtja e cilésisé peizazhore dhe/ose kulturore/arkeologjike ¢ ZMM-sé, duke lejuar njé spektér
pérdorues té géndrueshém nga njeriu;

d) Ruajtja e zonave té pérshtatshme pér pérdorime té veganta nga njeriu, duke minimizuar dukurité e
kétyre pérdorimeve né ZMM;

dh) Ruajtja e disa pjeséve t€ ZMM-sé né gjendjen e tyre natyrore apo gjysménatyrore, té
pashqetésuara nga njeriu, vetém pér géllime té hulumtimit shkencor apo edukimit.

III. KRITERET E ZONIMIT TE ZMM-sé

1. Menaxhimi i zonave té mbrojtura mjedisore né ményré té efektshme arrihet duke pérshtatur
modele t€ administrimit nénzonues si metodat mé t€ mira pér ZMM-t€ né vendin toné, té cilat jané
edhe té banuara, me shuméllojshméri veprimtarish sociale, ekonomike e turistike etj., dhe si njé ményré
e sigurimit t€ mbrojtjes sé zonave vitale natyrore dhe arritjes sé standardeve té déshiruara.

2. Né pércaktimin e nénzonave t€ ZMM-ve mbahen parasysh kéto kritere:

a) Vlerat biologjike té peizazhit dhe gjendja e natyrés sé¢ ZMM-sé;

b) Ndjeshmérité ekologjike, hasja e llojeve dhe habitateve té rralla apo té kércénuara;

¢) Gjendja e natyralitetit, diversiteti, aft€sia pér t'u konservuar, paraqitja estetike, arritshméria dhe
qartésia;

¢) Vlerat kérkimore-shkencore dhe didaktike;

d) Pérmasat, pazévendésueshméria, rreziku i démtimit dhe faktorét brenda dhe jashté zonés, qé
ndikojné né menaxhimin e ZMM-sé;

dh) Menaxhimi ekzistues dhe gjendja e infrastrukturés, intensiteti dhe lloji i pérdorimit té saj;

e) Banuesit ekzistues, té drejtat dhe pronésia;

€) Presioni 1 aktiviteteve njerézore, shérbimet mbéshtetése ekzistuese té biznesit dhe turizmit;

f) Koncepti 1 pérdorimit té géndrueshém,;

2) Mundésité pér té arritur marréveshje me pérdoruesit dhe komunitetin;

gj) Vlerat e trashégimisé kulturore, kombétare, t€ shpallura.

IV. MENYRA DHE METODOLOG]JIA E ZONIMIT TE SIPERFAQES SE ZMM-sé

IV.1 Ményra e zonimit té sipérfaqes s¢ ZMM-sé

1. Procesi 1 nénzonimit té territorit t€ ZMM-sé ndjek kéta hapa:

a) Kryetja e njé pune paraprake pér zgjedhjen/pércaktimin e nénzonave dhe hedhjen e tyre né harta bazé
té territorit;

b) Mbledhja e informacionit t€ ploté e té€ nevojshém mbi natyrén, biodiversitetin, pérdorimin e zonés,
nevojat e komunitetit dhe jetesén e tyre;

¢) Hartimi i njé liste té faktoréve démtues e kércénues pér ZMM-né, népérmjet analizés SWOT
(Strength, Weakness, Opportunities, and Threats);

¢) Grumbullimi i informacionit népérmjet kontaktit me institucionet pérkatése (faza e hulumtimit),
studimeve té kryera, literaturés, raporteve zyrtare t€ publikuara, si dhe vézhgimeve né terren;

d) Pérgatitia e projektplanit t€ nénzonimit (pérgatitia e hartave digjitale) konsultimi me aktorét e
interesuar, komunitetin, pér saktésiné dhe pérshtatshmériné e pérmbajties sé planit t€ nénzonimit té
propozuar;

dh) Shqyrtimi i projektplanit t€ nénzonimit me aktorét e interesuar dhe komunitetin;

e) Reflektimi 1 komenteve né projektplanin e nénzonimit dhe materialet shpjeguese pérkatése;

€) Finalizimi 1 projektplanit t&¢ nénzonimit dhe paragitja e zonimit té brendshém té zonés sé¢ mbrojtur
mjedisore € do té pércillet né Késhillin e Ministrave pér t'u miratuar.

2. Krijimi i inventarit mjedisor pérbén hapin e paré drejt njohjes sé pérbérésve natyroré, né té cilin
pérfshihen ajri, toka, ujérat, klima, flora, fauna, infrastruktura, qendrat e banuara dhe industriale, térésia e
ndérveprimeve me njéra-tjetrén, si dhe trashégimia historike, kulturore, arkeologjike e shpirtérore, si pjesé e
mjedisit t€ krijuar nga njeriu.

Inventari mjedisor merr parasysh kufijté e zonifikimit t&¢ qendrave historike, ansambleve historike,
zonave dhe parqgeve arkeologjike, monumenteve té kulturés, peizazhit kulturor dhe zonave t€ mbrojtura té
tyre, t€ shpallura si té tilla, si dhe rregullat pér ruajtjen, mbrojtjen dhe administrimin e tyre.

3. Analizimi i gjendjes aktuale t€ mjedisit né ZMM merr né konsideraté njé séré komponentésh, pérbérés
t€¢ ZMM-sé, té kategorizuar né fiziko-topografik, natyror, urban, rural, industrial, t¢ trashégimisé dhe
peizazhit kulturor etj.

4. Qasja e analiz€s sé peizazhit té zonés s¢ mbrojtur mjedisore duhet t€ jeté ekologjiko-mjedisore dhe né
procesin e zonimit duhet té pérmblidhen, si mé poshté vijon:

a) Njohja me funksionet e peizazhit, té cilat jané jo vetém estetike, por, mbi té gjitha, jetésore dhe



ekonomike;

b) Formulimi i strategjive peizazhiste, t€ cilat, ndérsa rrisin cilésiné e ekosistemeve estetike té hapésirés,
garantojné qé funksionet jetésore, biologjike dhe ekonomike té peizazhit té€ ruhen, né funksion té aftésisé
vetéripértéritése t€ njé territor;

¢) Garantimi i shuméllojshmérive biologjike e peizazhiste, népérmjet bimésisé, biodiversitetit dhe
gjeomorfologjis¢ lokale me mirémbajtje té ulét dhe qé ndjell peizazhin autokton;

¢) Ruajtja e karakteristikave vizuale té hapésirave natyrore e bujgésore, pyjore, kullosore, ligenore, ujore,
bregdetare, fushore-malore, urbane dhe rurale, me karakter mesdhetar;

d) Rritja e mundésisé sé pérdorimit té aseteve biologjike e peizazhisté, népérmjet prezantimit té
funksioneve qé térheqin njerézit dhe turistét, si pérdorues té tyre;

dh) Sigurimi i zonave “tampon”/zonave mbrojtése pér uljen e démtimeve, t€ ndotjes, shkarkimeve,
zhurmés, zjarreve, erés dhe faktoréve té tjeré njerézoré e natyroré;

e) Formulimi i rregullave t€ zhvillimit té tokés, pérfshiré ato arkitektonike, né ményré té tillé qé t&€ mos
ndikohen negativisht funksionet e ZMM-ve, t€ biodiversitetit dhe peizazhit.

5. Né procesin e studimit t€ zonimit duhet t& merren parasysh edhe:

a) zonat né rrezik: nga urbanizimi, transporti, ndotja, erozioni, rréshqitjet, pérmbytjet etj.;

b) funksionet natyrore té peizazhit: ckosisteme, habitate, lloje, burime, monumente natyrore,
estetik/kulturor, arkeologjik etj.;

¢) cilésia natyrore: e démtuar ose jo, mosha, ndotja, biodiversiteti né rrezik, funksione té démtuara té
ekosistemit etj.;

¢) madhésia dhe forma e elementeve;

d) struktura: diversiteti i specieve, forma dhe orientimi, mundésité pér lévizje, konfigurimi etj.;

dh) identifikimi i trupave ujoré si zona té ndjeshme: ligenet natyrore me ujé té émbél, ujéra té tjera té
émbla, estuaret, lagunat, rezervuaret dhe ujérat detare-bregdetare, t€ cilat jané eutrofike ose t€ cilat mund t&
kthehen né té ardhmen e afért né té€ tilla, nése nuk ndérmerren masa pér mbrojtjen e tyre; ujérat e émbla
nén-/dhe sipérfagésore, té destinuara pér ujé t€ pijshém, sanitar ef.

0. Pérbérés 1 procesit té nénzonimit éshté edhe vézhgimi né terren, 1 cili:

a) duhet t€ konsiderohet si njé¢ metodé qé ndihmon dhe ballafagon njé numér t€ madh analizash té
thelluara, né kuadér t€ hartimit t€ planit dhe procesit t€ nénzonimit;

b) ka, kryesisht, si bazé té informacionit studimet shkencore mbi mjedisin, té publikuara nga institucione
publike apo shkencore, nga organizata kombétare e ndérkombétare, organizata profesionale dhe jogeveritare
té€ ndryshme etj.;

¢) pason fazén e hulumtimeve t€é dokumentacionit dhe ka si qgéllim té verifikojé nése njohja e
karakteristikave t€ territorit népérmjet literaturés pérkon me até aktuale, si dhe ¢éshtje té tjera mjedisore, qé
nuk jané hasur né dokumente dhe literaturé.

7. Pércaktimi 1 nénzonave té territorit t& ZMM-sé duhet t€ pérgatitet né ményré té digjitalizuar, duke
pérdorur ortofotot e Republikés sé Shqipérisé, burime t€ tjera zyrtare apo edhe studime pjesore né terren, si:

a) harta fizike dhe pérshkrimi i qarté i kufirit topografik té territorit t€ ZMM-sé (maja, kurrize, lugina,
rrugét dhe shenja t€ tjera topografike, duke pérdorur koordinatat UTM-GPS);

b) harta e ndarjes administrative;

¢) harta e shpérndarjes sé sipérfaqes t€ ZMM-sé sipas pjerrésisé dhe lartésisé;

¢) harta e pérdorimit t€ territorit;

d) harta e mbulesés vegjetative;

dh) harta e habitateve t&¢ ZMM-sé sipas réndésisé sé zonave me interes pér komunitetin, duke identifikuar
dukurité e tipave té habitateve, llojet dhe habitatet parésore sipas kodit, t€ shoqéruar me listén e florés e té
faunés sé egér né pérbétje té tyre, vézhgimin e listés sé¢ kuge dhe té statusit t€ kércénimit;

e) harta e pasurive t€ trashégimisé kulturore (qendrave historike, ansambleve historike, zonave dhe
pargeve arkeologjike, monumenteve t€ kulturés dhe zonave t€ mbrojtura té tyre), t€ shpallura si té tilla, duke
marré parasysh né pércaktimin e nénzonave t€ territorit t€ ZMM-sé kufijté e zonifikimit té kétyre qendrave;

€) harta e pasurisé dhe objekteve shpirtérore e ekoturistike;

f) harta e rrugicave, shtigjet pér kalimin e banoréve, té vizitoréve, turistéve, rrugét detare, t€ lejuara pér
kalimin e mjeteve lundruese, dhe ato sportive e argétuese; rrugét pér shtegtimin e bagétive, burimet ujore etj.

8. Procesi 1 nénzonimit t€ zonés sé mbrojtur mjedisore drejtohet nga ministria pérgjegjése pér mjedisin
dhe Agjencia Kombétare e Zonave té¢ Mbrojtura, né bashképunim me specialisté t€ fushés, institucione
lokale ose gendrore, té gjithé aktorét e interesuar dhe organizatat e shoqérisé civile né nivel lokal ose
kombétar.

9. Ndatja, rregullimi i pérdorimit t€ nénzonave té administrimit dhe caktimi i kufijve t€ tyre fiziké



pércaktohet népérmijet njé procesi analitik t€ studimeve t€ kryera dhe t€ vlerésimit té shtresave té hartave té
prodhuara, té digjitalizuara, t€ cilat bazohen né objektivat kombétaré, rajonalé e vendoré té zhvillimit té
rrjetit kombétar té zonave té mbrojtura.

IV.2 Procesi i shénimit dhe hartografimit té nénzonave

1. Koncepti 1 nénzonimit pér njé zoné t& mbrojtur mjedisore paraqitet né dy forma t€ detyrueshme, qé
jané:

a) pjesa pérshkruese;

b) pjesa hartografike.

2. Né nénzonat e administrimit, krahas emértimit té ploté, pérdoren edhe shkurtime, si mé poshté vijon:

a) nénzona gendrore (ZQ);

b) nénzona e pérdorimit tradicional dhe té géndrueshém (ZPTQ), ose té ndara:

1. nénzona e pérdorimit tradicional (PT);

ii. nénzona e pérdorimit t€ géndrueshém (PQ).

) nénzona e rekreacionit (ZR);

¢) nénzona buferike (ZB);

d) nénzona e trashégimisé dhe peizazhit kulturor (ZTPK).

3. Shénimi i nénzonave éshté krijuar si i tillé gé t€ jeté 1 pagabueshém né harta me ngjyra dhe bardhezi
apo dhe né kopjet bardhezi t€ hartave me ngjyra, duke ndjekur kodin e ngjyrave dhe shenjat grafike, sipas
paragqjitjes né tabelén 1, qé i bashkélidhet kétij vendimi.

IV.3 Metodologjia dhe zhvillimi i planit pér nénzonimin e zonave t€ mbrojtura mjedisore

Té gjitha ¢éshtjet, té cilat pérfshihen né metodologjiné e punés qé do t€ ndiget pér nénzonimin e zonés
s¢ mbrojtur mjedisore, jané paragitur né shtojcén 1, qé i bashkélidhet dhe éshté pjesé pérbérése e kétij
vendimi.

V. TE FUNDIT

Ngarkohen ministria pérgjegjése pér zonat e mbrojtura dhe Agjencia Kombétare e Zonave t€ Mbrojtura
pér zbatimin e kétij vendimi.

Ky vendim hyn né fuqi pas botimit né Fletoren Zyrtare.

ZEVENDESKRYEMINISTRI
Erion Brace

Tabela 1. Ményra e shénimeve dhe paraqitjes s€é nénzonave té€ administrimit t€ njé ZMM-je

Shkurtesa e

Nr. Emértimi i nénzonés e Kodi i ngjyrave RGB Ngjyrat Shenja bardhezi
emértimit
Red 255
1 Nénzona gendrore 7Q Green 0
Blue 0
5 N:énzona e”pérdorimit tradicional dhe té 7PTQ Red 194
géndrueshém Green 214 Blue 155

Red 198
3 Nénzona e rekreacionit ZR Green 217
Blue 241
Red 191
¢ ferik /B
4 Nénzona buferike Green 191 Blue 191
5 Nénzona e trashégimisé dhe e peizazhit ZTPK Red 204

kulturor Green 192 Blue 217




SHTOJCA 1
METODOLOGJIA DHE ZHVILLIMI I PLANIT PER NENZONIMIN E ZONAVE TE
MBROJTURA MJEDISORE

1. Sistemi 1 planifikimit té nénzonimit té kuptohet si njé gasje e organizuar pér té planifikuar né
nivelin lokal apo dhe kombétar pérdorimin e ideve racionale té ruajtjes sé natyrés, biodiversitetit dhe
pérdorimit t€¢ mencur té prodhimeve tradicionale, zhvillimit té géndrueshém wurban, té
infrastrukturés, té vlerave historike, kulturore, arkeologjike dhe té turizmit té€ gjelbér, té integruara
kéto me zhvillimin social dhe ekonomik té rajonit.

2. Nénzonat zhvillohen ose rishikohen gjaté procesit té€ hartimit t€ planeve té menaxhimit, si
dokumenti bazé qé pércakton ndarjen e aktiviteteve né njé¢ ZMM.

3. Sistemi i planifikimit té nénzonimit pér territorit e ZMM-sé, té€ pérfshijé:

a) objektivat sqarues;

b) pércaktimin e ¢éshtjeve t€ menaxhimit pér té ardhmen;

¢) parashikimin dhe orientimin e veprimeve té€ ardhshme;

d) identifikimin e prioriteteve pér konservim dhe investime;

e) bashképunimin-koordinues té njé game té kontributeve;

f) krijimin dhe ruajtjen e partneriteteve, duke krijuar njé bazé pér vlerésimin e veprimit té
ardhshém dhe pér monitorimin.

4. Procedura normale e nénzonimit fillon me njé studim térésor té territorit t€ ZMM-sé né
aspektin si pjesé e studimit pér Planin e Menaxhimit té zonés: ekologjik, socio-ekonomik, té
mbulesés vegjetative, té pronésisé, té€ drejtat ligjore apo tradicionale té pérdorimit té tokés, pyjeve,
kullotave, ujérave dhe burimeve natyrore, zonave arkeologjike dhe parqeve arkeologjike dhe zonave
té peizazhit kulturor, arkitekturés dhe traditave lokale, té planifikimit hapésinor dhe té pritshmérive
nga zhvillimet e ardhshme et;.

5. Procesi 1 planifikimit t€ nénzonimit duhet orientuar né:

a) mbéshtetjen pér zhvillimin e pérshtatshém dhe t€ géndrueshém té¢ ZMM-sé sé ardhshme né
pérputhje me politikén e zhvillimit rajonal, kombétar e lokal, me projektet e mundshme strategjike
kombétare, si dhe me standardet ndérkombétare;

b) mbéshtetjen pér rrien ekonomike né ményré té atillé qé t€ arrthen pérfitimet ekonomike,
ndérkohé qgé plotéson aspiratat e komuniteteve vendore, me ané té marrjes parasysh té gjykimeve
mbizotéruese t€ géndrueshmérisé dhe vazhdimésisé, pér t€ ruajtur vlerén afatgjaté t€ burimeve natyrore;

¢) respektin pér mjediset natyrore, pyjore-kullosore, bujqésore, lagunore, ligenore, detare, bregdetare e
néndetare dhe kodrinore-malore, duke synuar zhvillimin né njé ményré t€ padémshme e té géndrueshme
té tyre, si dhe t€ vlerave ekologjike, té trashégimisé historike, kulturore materiale dhe shpirtérore me
réndési kombétare dhe té trashégimisé kulturore nénujore, si dhe vlerat e jashtézakonshme universale t€
pasurive t€ trashégimisé botérore t&¢ UNESCO-s, brenda ZMM-sé;

¢) shmangien e zhvillimeve sporadike qé ndikojné mbi mjedisin natyror, minimizimin e démit
mjedisor dhe riskun publik me ané t€ ndalimit apo té kufizimit dhe konsolidimin e zhvillimeve, né
pérputhje me politikat e qeverisé, me strategjité, planet e veprimit dhe me skemat e planifikimit té
territorit;

d) ekosistemet dhe habitatet natyrore me vleré té pazévendésueshme, qé mbrohen me ané t€ zonimit
t€ hapésirés me njé¢ ndalim t€ pérgjithshém zhvillimi pa lejuar cenimin e tyre, por duke lejuar vetém
proceset natyrore;

dh) mbrojtjen né luginat, grykat dhe malet me shpate tepér té pjerréta, me njé ndalim té pérgjithshém
zhvillimi né njé zoné qé shtrihet, si rregull, jo mé afér se 100 m nga buza e ¢do karakteristike
gjeomorfologjike aktive, duke u bazuar né térésiné e karakteristikat gjeomorfologjike qé ajo pérmban;

e¢) mbrojtjen e deltave aktive me njé ndalim té pérgjithshém zhvillimi dhe sipas rregulloreve t€ vecanta



pér lumenijté, si rregull, rreth 50 m nga buza e karakteristikés sé depozités aluviale aktive, dhe né raste té
vecanta jo mé afér se 100 m pér deltat kryesore té€ prirura drejt erozionit dhe qé pérbéjné vlera té
réndésishme té peizazhit;

€) ndalim t& pérgjithshém t€ ¢do lloj ndértimi né shpatet né njé distancé nga bregu, si rregull, jo mé
afér se 300 m, sikurse dhe moscenim apo dhe tjetérsim i kepave dhe gjireve;

f) né mbrojtjen e rrjedhave t€ lumenjve dhe té pérrenjve kryesoré, me njé ndalim té pérgjithshém
zhvillimi e ndértimi, si rregull, jo mé afér se 200 m nga brigjet e tyre;

@) pérdorimin e ujérave sipérfagésore, néntokésore dhe t€ burimeve pér nevoja urbane, bujgésore,
akuakulturé, peshkim, industriale, tregtare, ekoturizém dhe pér géllime té tjera, sipas miratimit nga
organet shtetérore kompetente, sipas projekteve qé jané né mbéshtetje t€ vizionit, objektivave,
pércaktimeve té planit t&€ menaxhimit dhe statusit t&¢ ZMM;

gj) mbrojtjen e zonave pyjore dhe pyjet mbrojtés, me ané té njé ndalimi té pérgjithshém shfrytézimi,
ku pérfshihen té gjitha llojet qé nga bregdeti deri né malet e lartat;

h) rregullin qé ndérhyrjet né zonat pyjore e kullosore bashkiake dhe private, t€ lejohen né nénzonat e
pérdorimit tradicional e t€ géndrueshém vetém pér plotésimin e nevojave pér gatim e ngrohje té
komunitetit, mbéshtetur vetém né planet e menaxhimit té hartuar dhe projektet teknike té shéndetésimit;

1) mbrojtjen nga veprimtarité qé shkaktojné tjetérsim té ekosistemeve tokésore e ujore, démtim té
peizazhit e t&€ monumenteve natyrore, degradim t€ habitateve té florés e faunés sé egér dhe qé krijojné
shqetésime né territoret e géndrimit e t€ shumimit apo dhe né rrugét e migrimit té kafshéve e shpendéve
té egra, si dhe t€ peshqve, veprimtari kéto qé realizohen si brenda sipérfages s¢ ZMM, por edhe né njé
largési, si rregull, jo mé t€ vogél se 1000 m nga kufiri natyror i ZMM-sé.

j) mbrojtjen nga veprimtarit€ me ndikim né mjedis dhe, né nénzonat ku kéto do t€ lejohen pas martjes
s¢ lejes mjedisore, t€ kené njé rreze me largési, si rregull, jo mé afér se 2 km nga nénzona gendrore dhe jo
mé afér se 1 km nga zonat e banuara dhe turistike;

k) mbrojtjen e fshatrave, pér t€ cilat funksionojné rregulla zhvillimi t€ detajuara dhe udhézime
shogéruese t€ institucioneve pérgjegjése e planifikuese té territorit, duke pasur parasysh njé rezervé
minimale, si rregull, prej 500 m nga kufiri i caktuar 1 fshatit apo zonés né té cilin nuk lejohet asnjé zhvillim
11i, si dhe synon té ruajé ndarjen fizike, cilésiné e peizazhit, karakterin tradicional dhe pamjet panoramike,
pasi t'i nénshtrohen njé vlerésimi teknik specialistésh, sipas dispozitave t€ kuadrit ligjor né fuqj;

1) mbrojtien e zonave té trashégimisé kulturore (qendrave historike, ansambleve historike, zonave dhe
pargeve arkeologjike, monumenteve t€ kulturés dhe zonave t€ mbrojtura t€ tyre) dhe peizazhit, me réndési
kombétare dhe té trashégimisé kulturore nénujore, si dhe t€ vlerave t€ jashtézakonshme universale té
pasurive t€ trashégimisé botérore t€ UNESCO-s, pér té cilat funksionojné rregulla zhvillimi t€ detajuara dhe
udhézime shogéruese t€ institucioneve pérgjegiése e planifikuese t€ territorit, duke pasur parasysh planet e
administrimit, rregulloret, urdhrat pérkatése té zonave mbrojtése pér secilin rast, t€ pércaktuar nga ministria
pérgjegjése pér trashégiminé kulturore, zonave arkeologjike, pargeve arkeologjike dhe zonave t& peizazhit
kulturor;

m) mbrojtjen e korridoreve té veganta pamjeje t€ peizazhit dhe zonave t€ konservimit qé
identifikohen dhe caktohen pér korridoret panoramike me synimin qé té ruajné cilésiné dhe karakterin
parésor t€ pamjeve nga pika t€ favorshme véshtrimi, pérfshiré té gjitha pamjet né drejtim t€ detit, malit,
luginave, shpateve, grykave, ligeneve, lagunave, bimésisé dhe kafshéve té egra, monumenteve té natyrés e
kulturore etj., nisur nga rrugét lokale e kombétare dhe ato né brendési té territorit t€¢ ZMM-sé;

n) miréfunksionim e rrugéve té dyta, shtigjeve apo dhe né rrugét e shtegtimit té bagétive etj.;

o) mbrojtjen e shtresés néndetare dhe shtratit t€ detit, né rastin e ZM-sé detare, té cilét duhet t&
mbrohen pér habitatet dhe llojet e rrezikuara, té kércénuara, pér format gjeomorfologjike unike, si dhe
pér vlerat historike e kulturore qé pérmbajné;

p) projektet pér krijimin dhe zgjerimin e zonave urbane, zonave eckonomike e tregtare apo té



infrastrukturés e shérbimeve, pér nevojat e banoréve, t€ vizitoréve apo t€ biznesit, projekte té cilat duhet
t€ béhen mbi bazén studimeve t€ zhvillimit, t€ instrumenteve t€ planifikimit hapésinor, t€ kapaciteteve t&
shfrytézimit té territorit, pérfshiré ndértimin apo rindértimin e banesave pér banorét vendas, faciliteteve
té tjera pér vizitorét, turistét, hotelet dhe restorantet, mirémbajtjen e rrugéve ekzistuese apo hapjen e
rruginave t€ reja, t€ parkimeve pér automjetet, vendosjen e impianteve t€ trajtimit t€ ujérave té zeza e t€
pérdorura dhe pér menaxhimin e mbetjeve urbane etj., t€ cilat hartohen né harmoni me objektivat e
menaxhimit té ZMM-sé;

q) minimizimin e impakteve fizike, ekonomike, sociale e mjedisore dhe mbi trashégiminé kulturore, t&
aktiviteteve turistike né hapésirén ku ato zhvillohen. Pér t€ menaxhuar drejt té tilla impakte, aktiviteti
turistik né territorin ¢ ZMM-sé duhet té planifikohet i géndrueshém dhe té realizohet si i tillé, pér ti
ardhur né ndihmé kétij planifikimi territorial, duke synuar ruajtjen e ekuilibrave mjedisor, népérmjet
llogaritjes sé kapacitetit mbajtés mjedisor apo té koeficientit t€ shfrytézimit t€ territorit, sipas kritereve té
vecanta t€ caktuara pér ZMM-né, nga organet e planifikimit té territorit dhe ato t€ menaxhimit té rrjetit té
zonave t€ mbrojtura t€ vendit, t€ miratuar nga strukturat pérkatése t€ planifikimit dhe zhvillimit t&
territorit t€ Shqipérisé;

1) planifikimin racional té koeficientit t€ shfrytézimit té territorit, g€ pérfagéson nivelin e ndértimeve dhe
t€ vizitoréve qé pérdorin sipérfagen e ZMM-sé dhe, né shikimin e oportunitetit né se mund té
akomodohen né nivel t€ larté pritjeje dhe pa njé shterim permanent t€ resurseve natyrore. Procesi i
llogaritjes sé kapacitetit mbajtés jep mundési qé grupimet e interesuara lokale t& kuptojné qéllimin e
géndrueshmérisé dhe faktin se ka limite né zhvillim. Ilogaritja e koeficientit t€ shfrytézimit té territorit éshté
e pérjashtuar pér nénzonén gendrore (si zoné strikte), ndérsa pér nénzonén e zhvillimit t€ qéndrueshém
dhe tradicional nuk duhet t€ jeté, si rregull, mé tepér se 10-15% t€ territorit dhe pér nénzonén e zhvillimit
turistike, si rregull, jo mé tepér se 10% t€ territorit;

s) zhvillimin e infrastrukturés fizike, ku pérfshihen rrugét, ujémbledhésit dhe ujésjellésit, kanalet
vaditése e kulluese, ura dhe gjithé veprat e tjera qé ndihmojné né njé lidhje e shérbim sa mé té lehté si pér
banorét e zonés, ashtu edhe pér vizitorét, turistét etj., q¢ pérbén (ky zhvillim i infrastrukturés fizike) disa
nga rastet e disekulibrave natyroré né territorin e ZMM-sé nése nuk béhet njé planifikim dhe harmonizim
1 sakté i pérdorimit t€ tyre dhe mundésive qé ofron mjedisi natyror, ruajtja dhe konservimi i tij;

t) mbajtjen né vémendje t€ faktit q¢ mungesa e harmonizimit t€ zhvillimit té infrastrukturés, gjeneron
konflikt t€¢ dukshém interesash té aktiviteteve njerézore me mijedisin natyror, sidomos né se kemi
pérdorim té tepruar té nénzonave t€ menaxhimit t€ rekreacionit dhe t€ zhvillimit t€ géndrueshém;

u) mbajtjen né vémendje té faktit qé zhvillimi turistik sjell njé shtrirje mé té gjeré té
infrastrukturés, késhtu qé pér pasojé éshté e nevojshme té€ pércaktohet nése kjo shtrirje
infrastrukture duhet té realizohet vetém pér turizmin apo edhe pér njé zhvillim té pérgjithshém
ckonomik sa 1 pérket territorit t€¢ ZMM-sé&;

v) mbajtjen né vémendje t€ faktit q¢é zgjerimi i pastudiuar i vendbanimeve ¢on né njé konkurrencé té
pérdorimit t€ tokés, kryesisht me bujgésiné e hapésirave pérreth. Ky ekspansion e mbipopullim mund té
sjellé konflikt interesash né drejtim t€ furnizimit dhe dhénies sé shérbimeve, midis turistéve, nevojave té
popullsisé lokale, bujqésisé dhe blegtorisé. Planifikimi i pérdorimit t€ territorit ka né bazé té tij zhvillimin
e resurseve lokale, prandaj ardhjet, ndérhyrjet, karakteri i ndértimeve dhe infrastruktura masive duhen
paré si faktoré qé ushtrojné njé presion té€ madh né miradministrimin e nénzonave dhe, qé pér pasojé,
duan njé planifikim t€ kujdesshém e afatgjaté;

w) faktin qé zhvillimi i turizmit natyror, rural dhe kulturor duhet té mbéshtetet né destinacione té
pérzgjedhura me potenciale natyrore e térheqése, né pérputhje me objektivat e menaxhimit té
nénzonave té¢ ZMM-sé.



